
Макалада азыркы учурда цивилизациялык өнүгүүнүн эң 

бай тажрыйбасына ээ болгон мезгилде адегенде 

материалдык баалуулуктун жогору баааланган учуру жана 

нравалык баалуулуктардын, руханий багыттардын жоголушу 

чагылдырылат. Балуулуктарды классификациялоодо дин 

көпчүлүк учурда салттуу баалуулуктардын категориясына 

кирип, адамзат жашоосунун негизги баалуулуктары болгон 

Адам проблемасын, жашоонун эң негизги маңызын, абийир, ар 

намыс, акыйкаттуулук, өлүм, чыныгы бактылуулук, 

бактысыздык сыяктуу түшүнүктөрдү ачып берери айтылат. 

Тагыраак айтканда биз анча маани бере бербеген жалпы 

адамзат жашоосунун эң майда деталдарына чейин 

көрсөтөөрү, о.э. адам жашоосунун эрежелердин кеңири 

системасын жана принциптерин камтуусу жөнүңдө сөз 

болот. Илим билимдин өнүгүшүнүн темпи, интеллектуалдык 

эмгектин кадыр баркынын түщүшү мүнөздөлөт. Коомдук 

мимилелердин өнүгүүсүндө жана жаштардын 

интеллектуалдык руханий потенциалын өстүрүүдө билим бе-

рүүнүн жана нравалык баалууулуктардын орду жөнүндө 

айтылат. 

Негизги сөздөр: цивилизация, материалдык баалуулук, 

нравалык баалууулук, интеллектуалдык эмгек, социалдык 

норма, мораль, салттуу баалуулук, идеология. 

В статье рассматриваются проблемы высоких мате-

риальных ценностей, потери нравственных и духовных 

направлений в нынешнее время развитой и богатой 

цивилизации. При классифицировании человеческих ценностей, 

религия часто входит в категорию традиционных ценностей. 

Это объясняется тем, что она, точнее религия раскрывают 

проблемы, главные ценности человечества, такие, как 

главный смысл жизни, совесть, честь и любовь, правдивость, 

смерть, настоящее счастье и несчастье. Во многом она 

показывает самые мелкие детали, на что человек не 

обращает внимания, а также рассказывается и 

рассматривается о том, что она охватывает принципы и 

основные системы в широком смысле правил жизни человека. 

Описывается темпы развития образования и науки, 

обесценивание интеллектуального труда человека. Объясняе-

тся место и роль образования и нравственных ценностей в 

развитии социальных и общественных отношений и интел-

лектуально-духовного потенциала молодёжи. 

Ключевые слова: цивилизация, материальная ценность, 

духовная ценность, интеллектуальный труд, социальная нор-

ма, мораль, традиционная ценность, идеология. 

The article examines the problems of high material values, 

loss of moral values and spiritual directions in the present time of 

a developed civilization. When classifying values, religion often 

falls into the category of traditional values. This is because it 

reveals the problems, the main values of humanity, such as the 

main meaning of life, conscience, honor, truthfulness, death, real 

happiness and unhappiness. More precisely, it shows small details 

that a person does not pay attention to, and also tells that it covers 

the principles and systems of rules of human life. Describes the 

rate of development of education, the devaluation of intellectual 

work. explains the role of education and moral values in the 

development of social relations and the intellectual and spiritual 

potential of youth.  

Key words: civilization, material value, spiritual value, intel-

lectual labor, social norm, morality, traditional value, ideology. 

Цивилизациялык өнүгүүнүн эң бай тажрыйба-

сына ээ болгон азыркыдай жаңы геосаясий мейкин-

дикте биринчи орунга техника, технологиянын баа-

луулугу чыгып, адегенде материалдык баалуулук 

бааланган учурда жашап жатабыз. Өзүнүн маанилүү 

масштабы жана ишмердүүлүктүн түрдүү тармагын-

дагы негиздүү өзгөчөлүктөрү менен айырмаланган 

азыркы учур бүгүнкү күндөгү адамзаттын жалпы 

тагдыры, баалуулуктары жана идеалдары биринчи 

орунга чыгышы керектиги жөнүндөгү пикирлердин 

ар түрдүүлүгүнө акырындык менен көнүп бараткан-

сыйт, жада калса ал пикирлер менен макул болбосок 

да, аларды сыйлоого үйрөткөнсүйт. 

Мындай шартта адамдын гумандуу принципте-

ринин калыптанышында жана анын инсан катары 

өнүгүшүндө, адамдын чыгармачыл ой жүгүртө били-

шинде, курчап турган чындыкка аң-сезимдүү түрдө 

акыл эстүүлүк менен ынгайланышуусунда билим бе-

рүү негизги фактор катары чыга келет.  

Бизге жеткен маалыматтарга таянсак бүгүнкү 

күндө дүйнөдө 200 миңден 570 миңге чейинки адам 

абанын уусунан өлсө, анын 50000 жаңы төрөлгөн ба-

ла. Кытайда калктын 30% мына ошондой бузулган 

абада жашайт. Бул болсо күнүнө эки пачка тамеки 

тартканчалык зыянга барабар. Азияда, ал тургай өзү-

бүздүн эле борбор калаабызда түтүндүн жышты-

гынан кээде асманда жылдыз көрүнбөй калган 

учурлар кездешип жатат. Ал эми Мехикодо сурам-

жылоого катышкан балдардын көпчүлүгү асмандын 

өңүн так түшүрө алышкан эмес. Ал эми биз, азыркы 

учурда автомобилдер абанын 40-90 пайызга чейин 

булгап жатканын элес алгыбыз да келбейт. АКШ өзү 

эле дүйнөнүн 30,3% булгайт[1]. 

Мындай учурда нравалык баалуулуктардын жа-

на руханий багыттардын жоголушу илим билимдин 

өнүгүшүнө каражаттардын өтө аз бөлүнүшүнө, 

интеллектуалдык эмгектин кадыр баркынын түшү-

шүнө жана искусствону коммерциялаштырууга д.у.с. 

негативдүү көрүнүштөргө жол берип, коомчулуктун 

билимге болгон кызыгуусун төмөндөтүп, коомдогу 

моралдык көрсөткүчтөрдүн начарлашына алып ке-

лүүдө. Алсак дүйнө боюнча ар бир экинчи сабатсыз 

адам Ортоазиялык, ар бир үчүнчү сабатсыз 

индиялык адам экен. Мындай жагдай укуктук 

чөйрөдө да таасирин тийгизип адамдардын укуктук 

нравалык сапаттарын калыптандырууда өзүнүн терс 

таасирин тийгизүүдө. Укуктук жана моралдык 

нормалар коомдун бардык чөйрөлөрүнө, айрыкча 

маданий руханий чөйрөгө чоң таасирин тийгизет. 

Алсак, мурдагы СССРдин бирдиктүү мейкинди-

гинин бузулушу, кийинки учурдагы КМШнын айма-

гындагы жаңы согуштар, улуттар аралык конфликт-

тер жана «патриоттук, улутчул» сезимдер көп муун-

дун, айрыкча жаштардын психологиясын бузуп ту-

мандаштырып жатат. Мунун баары өз кезегинде би-

лим берүүдөгү, социалдык нормалардагы айрым 

проблемалардын натыйжасы. Бизде баалуулук алма-

шып калгандыктан билим берүүгө бүгүнкү күндө ал-

гылыктуу көңүл бөлүнбөй, анын натыйжасында 

мугалимдин коомдогу кадыр баркынын жоголушу, 

мектеп – ата-эне – окуучунун ортосунда бир топ эле 

ажырым болуп калгандыгынын кесепети. Мисалы 

дүйнөдөгү эң көп эмгек акы мугалимге төлөнгөн 

өлкө бул Швейцария. Аларда мугалимдин бир 

жылдык эмгек акысы 33000 долларды түзөт. Ал эми 

Японияда мугалимдердин көпчүлүгү эркектер. 

Анткени аларда буга чейин мугалимдик кесип 

эркектердин кесиби катары эсептелип келген [2]. Бул 

албетте андай өлкөлөрдө биринчи кезекте коомдук 

мимилелерди жана адамдардын жүрүм турумун 

жөнгө салууда, тартиптин, социалдык нормалардын 

сакталышына зор түрткү берет. 

 Азыркы глобалдашуу шартында коомдук мими-

лелерди жана башкарууну оптималдаштырууда, алар-

дын активдүүлүгүн өнүктүрүүдө, коомдогу жаштар-

дын интеллектуалдык руханий потенциалын, морал-

дык аң-сезимин, баалуулук багыттарын өстүрүп өнүк-

түрүүдө коомдогу социалдык нормалар чоң ролду ой-

ноору анык. Ал эми социалдык нормалар адамдын 

жашоо ишмердүүлүгүн белгилүү бир эреже талаптар-

га баш ийдирүү дегенди билдирет. Ал нерсе өз учу-

рундагы коомдоогу социалдык-экономикалык, мада-

ний-руханий мамилелер менен шартталат. Жөнгө са-

луунун негизги максаты болуп инсандын жүрүм туру-

мунун жана кызыкчылыктарынын коомдун максат-

тарына ылайык келишин камсыздоо болуп эсептелет. 

Ал эми адамзат жашоосунда жүрүм турумду жөнгө 

салуучу каражат катары социалдык нормалар зор маа-

ниге ээ. Анткени коомдун бүтүндөй жашоосу үчүн за-

рыл болгон мамилелерди камсыз кылган императив 

катары эффективдүү шарттарды камсыздоо менен ан-

дагы аракеттерге мүмкүнчүлүк берсе, кээде тыюу са-

лат.  

Жарандык коомдогу укуктук көрүнүштөр гума-

низм, адилеттүүлүк, абийир, уяттуулук, жакшылык, 

ар намыс, эрктүүлүк, жоопкерчилик сыяктуу морал-

дык феномендерден сырткары жашай албайт. 

Социалдык-руханий прогрессиз коомдогу мамиле-

лердин этикалык аспектисин бекемдөө мүмкүн эмес. 

Ал эми социалдык карама каршылыктары бар 

коомдо адамдардын өз ара мамилелеринде 

негативдүү нравалык компонеттерди 

либералдаштыруу укуктук чөйрөнү түзүү сыяктуу 

аракеттер чыныгы адамзаттык баалуулуктардык 

калыптанышын шарттайт.  

Коомдук өнүгүүнүн белгилүү бир баскычында 

адамдардын жүрүм турумун жөнгө салууда диний 

нормаларга өзгөчө маани берүү зарыл. Дин өзгөчө 

жөнгө салуучу таасирге ээ. Мындай учурда диний 

принциптер менен негиздемелер адамдар үчүн негиз-

ги баалуулук катары кабыл алынат.  

Орто кылымдагы батыштын эң ири философто-

рунун бири жана өз мезгилинде батыш Европанын 

турмушуна өтө күчтүү таасир тийгизген окумуштуу 

Аврелий Августин көз карашы боюнча дүйнөдө эч 

кимге жана эч нерсеге көз каранды болбогон Кудай 

эң жогорку маңыз, б.а. негиз. Калган бардык 

нерселер Кудайдын эрки менен аныкталып жана 

анын эркинен көз каранды...сенин дайыма оюн 

кандай болсо, сенин акылыңдын кампасы да 

ошондой болот, анткени ички дүйнө адамдын ой 

жүгүртүүсү менен кооздолуп турат [3] деген. 

Анткени дин адам жашоосунун эрежелердин ке-

ңири системасын жана принциптерин камтуу менен 

адамзат тарыхынын бардык тарыхында коом менен 

индивиддин жашоосунда чон роль ойнойт. Баалуу-

луктарды классификациялоодо дин көпчүлүк учурда 

салттуу баалуулуктардын категориясына кирет. 

Ошондой эле жашоодогу негизги баалуулуктары 

болгон Адам проблемасын, жашоонун маңызын, 

абийир, ар намыс, акыйкаттык, өлүм, чыныгы 

бактылуулук, бактысыздык сыяктуу түшүнүктөрдү 

ачып берет. Тагыраак айтканда биз анча маани бере 

бербеген жалпы адамзат жашоосунун эң майда 

деталдарына чейин көрсөтөт. Алсак Баалуулуктарды 

бүткүл дүйнөлүк изилдөөнүн 2001-жылдагы 

натыйжасы боюнча динге жана руханий 

баалуулуктарга эң чоң маани берген коом түрк 

коому болуп эсептелерин көрсөткөн. Туркияда 

сурамжылангандардын дээрлик 96,7% кудайга ише-

нет. 86% өлгөндөн кийинки жашоого ишенет. Дагы 

бир кызыгы калктын 10% гана адамдарга ишенет 

жана аларга ишенүүгө болот деп эсептешет [4].       

 Интеграция, модернизация шарттарында үй-бү-

лө түзүмү өзүнүн баалуулугун түшүрүп, олуттуу зы-

янга учурап жатат десек болот. Акыркы мезгилде кээ 

бир адамдар индивидуализмдин өсүшү менен үй-

бүлө башкы социалдык институт катары өзүнүн ста-

тусун жоготот деп эсептешет. Алар үй-бүлө модасы 

өткөндө калды дешет. Баалуулуктарды бүткүл дүй-

нөлүк изилдөөнүн натыйжасы төмөнкүдөй 

маалыматты берген: Түрктөр буга 90% кошулбайт, 

француздар 61%, америкалыктардын 88,8%, египет 

94,1%, ирандыктар 67% түзгөн [5].   

  Адамзаттын цивилизациялык өнүгүүсүндө мо-

ралдык нормалардын өзүнүн аракеттенүү чөйрөлөрү 

болууга тийиш. Ал дүйнө көз карашты камтып 

натыйжада мораль идеологиянын активдүү бөлүгүнө 

айланууга тийиш. Анткени саясий нормалардын 

аракеттенүү чөйрөсү болгон сыяктуу эле моралдын 

да өзүнүн аракеттенүү чөйрөсү болуусу шарт. 

Анткени моралдын дайыма коомчулук тарабынан 

көзөмөлдөнүшү саясатты, укукту урматтоону пайда 

кылып, ар кандай реформалардын эффективдүүлүгүн 

жогорулатат. Демек моралдык нормалар аркылуу 

гана коомдогу саясий укуктук нормалар туруктуу 

мүнөзгө ээ болуп, адамдардын жеке ишенимине 

айланып, алардын жүрүм-турумунун жана 

ишмердүүлүгүнүн туруктуу багытын аныкташы 

бекем [6]. Биринчи кезекте социалдык нормаларга 

көңүл буруу адамдардын жүрүм-турумуна, алардын 

ишмердүүлүгүнө жана билимге умтулуусуна көп 

кырдуу позитивдүү таасир көрсөтөт. Анткени 

социалдык нормалар адам эркиндигинин ченемин 

аныктап, алардын закон алдында бирдейлигин 

көрсөтүү менен прогресстин негизги факторлорунун 

бири болот десек жаңылышпаган болоор элек.  

Бүгүнкүдөй ааламдашуу процессинин алкаганда 

биз жашап жаткан дүйнө технологиялык жана инно-

вациялык өнүгүүнүн негизинде саясий, социалдык, 

экономикалык жактан өсүп бийиктеген сайын улам 

барган сайын тарып кичирейип, адам баласынын 

руханий жана ички аң-сезиминин өзгөрүүсүнө да өз 

таасирин тийгизбей койбой жатат. Демек ааламда-

шуунун да өз учурундагы терс тасирлеринин алдын 

алууга туура кели бир топ мамлекетер тарабынан 

учурда долбоорлор иштелип чыгып аракеттер жүрүп 

жатат. Себеби адам баласы руханий жоготуга учурап 

өзүнүң тарыхый маданий мурастарынан, каада салт-

тарынан алыстап баратат. Кээ бир учурларда элдин 

каада салтына үрп адатына такыр туура келбеген кө-

рүнүштөр орун алып жатат. Инсандын интеллектуал-

дык мүмкүнчүлүктөрү анын жашаган жылынын саны 

менен өлчөнбөйт, ал аанын басып өткөн өнүгүү жолу 

менен, ал жылдардагы өздөштүргөн жөндөмдүүлүк-

төрү менен өлчөнөт. Өнүгүү инсанда тарбиянын 

өнүктүрүп окуткан учурунда гана мүмкүн.  

Ар кандай окутуу инсанды өнүктүрүшү мүмкүн, 

бирок өнүгүү мүмкүн болушунча максималдуу мак-

сатка багыттуулугу болушу зарыл.  

Билим берүүнүн жүрүшүндө бүгүнкүдөй аалам-

дашуунун шарттарында инсанды эмне өнүктүрөт, 

өнүктүрүүнүн негизин эмне түзөт деген суроо түзүп, 

өнүктүрүүнүн түрдүү заманбап, жаңыча ыкмалары 

менен шарттары зарыл болуп турган учур.  

Коомдук мамилелерди оптималдаштырууда жа-

на өнүктүрүүдө, жаштардын коомдогу интеллектуал-

дык руханий потенциалын, моралдык аң-сезимин, 

баалуулук багыттарын өстүрүүдө билим берүү, дин 

жана руханий багыттагы нравалык баалуулуктар чон 

ролду ойноору анык. Анткени социалистик лагердин 

бузулушу менен көптөгөн мамлекеттерде, анын 

ичинде Кыргызстанда коомдук-саясий системалар 

ага жараша коомдук пикир түп-тамырынан 

мерчемдүү өзгөрүүлөргө учурап, адам 

баалуулуктарына илимий-теориялык негизде 

кайрадан анализ жүргүзүүнү талап кылууда. Өз 

алдынчалыкка ээ болгон мамлекеттер рынок 

мамилелеринин шартында өздөрүнүн суверен-

дүүлүгүн, коомдук түзүлүшүн демократиялык прин-

циптердин негизинде бекемдөөгө дуушар болушуп, 

анын негизинде коомдо адам баалуулуктары 

жөнүндө пикирлер өзгөрдү. Мына ушундай учурда 

биз үчүн бүгүнкү ааламдашуу процессинин 

алкагында бардык социалдык нормалардын чегинде 

улуттук баалуулуктарыбызды түзүү зарылдыгы 

мыйзам ченемдүү көрүнүш болуп саналат. 

 Андан сырткары бүгүнкү күндө алмашып кал-

ган баалуулуктарды өз ордуна коюп руханий баалуу-

луктарга ээ жаштарды, келечек адистерди даярдоодо 

аларга билим тарбия берүүдө массалык маалымат 

каражаттарына да чоң маани берүү менен өзгөчө 

көңүл бөлүү бүгүн күндүн талабы болуп турат. 

